Ac.nr.3501/13

GJYKATA E APELIT E KOSOVES, né kolegjin e pérbéré nga gjyqtarét Fejzullah
Rexhepi kryetar, Ramé Hyseni dhe Isa Shala anétaré, né céshtjen juridike té paditéses B.Th. nga
Prishtina, kundér té paditurés Posta dhe Telekomunikacioni i Kosovés né Prishting, Dardania pa
nr. Prishting, té cilén e pérfagéson H.1., jurist, baza e kontestit kompensim i diferencés sé pagés,
duke vendosur lidhur me ankesén e paraqitur nga i autorizuari i té paditurés, kundér aktgjykimit
té Gjykatés Themelore né Prishting, Departamenti i Pérgjithshém, C.nr.1931/12 té datés
08.04.2013, né seancén e kolegjit té mbajtur me datén 18.04.2016, mori kété:

AKTGIYKIM

APROVOHET pjesérisht si e themelté ankesa e té paditurés Posta dhe
Telekomunikacioni i Kosovés né Prishtiné, PRISHET aktgjykimi i Gjykatés Themelore né
Prishting, Departamenti i Pérgjithshém, C.nr.1931/12 i datés 08.04.2013, si né pikén | té
dispozitivit té aktgjykimit té atakuar sa i pérket pjesés me té cilén “detyrohet e paditura qé
paditéses t’i paguaj ndryshimin e pagés, ndryshimin e bonusit dhe trustit n€¢ mes t€ grad€s 9 dhe
8, pér ¢do muaj duke filluar nga 01.02.2012, e né muajt né vazhdim sipas kontratés sé punés mé
té cilén paditésja té e paditura ka themeluar marrédhénie pune né kohé té pacaktuar, me kamaté
vonese prej 3.5%, duke filluar nga 01.02.2012, e deri né pagesén e ploté, né afat prej 7 ditésh nga
dita e marrjes sé aktgjykimit e nén kércénim té pérmbarimit me dhuné&” dhe ¢éshtja i kthehet
gjykatés sé shkallés sé paré né rigjykim.

VERTETOHET aktgjykimi i Gjykatés Themelore né Prishting, Departamenti i
Pérgjithshém, C.nr.1931/12 i datés 08.04.2013, si né pikén | té dispozitivit té aktgjykimit té
atakuar né pjesén me té cilén éshté “aprovuar kérkesépadia e paditéses dhe é&shté anuluar
aktvendimi i té paditurés Postés dhe Telekomunikacioni i Kosovés nr. 01-1040-957/2012, i datés
07.03.2012”, ankesa e té paditurés refuzohet si e pa themelté.

Arsyetim

Gjykata e shkallés sé paré me aktgjykimin e atakuar, C.nr.1931/12 té datés 08.04.2013,
né pikén njé té dispozitivit ka aprovuar né térési si té bazuar kérkesépadiné e paditéses B.Th. nga
Prishtina, anulohet aktvendimi i t& paditurés Postés dhe Telekomunikacioni i Kosovés nr. 01-
1040-957/2012, i1 datés 07.03.2012, detyrohet e paditura q€ paditéses t’i paguaj ndryshimin e
pagés, ndryshimin e bonusit dhe trustit né mes té gradés 9 dhe 8, pér ¢cdo muaj duke filluar nga
01.02.2012, e né muajt né vazhdim sipas kontratés sé punés mé té cilén paditésja té e paditura
ka themeluar marrédhénie pune né kohé té pacaktuar , me kamaté vonese prej 3.5%, duke filluar
nga 01.02.2012, e deri né pagesén e ploté, né afat prej 7 ditésh nga dita e marrjes sé aktgjykimit e
nén kércénim té pérmbarimit me dhuné, ndérsa né pikén dy secila palé i barté shpenzimet e veta.

Kundér kétij aktgjykimi brenda afatit ligjor ankesé ka paraqitur i autorizuari i paditurés,
pér shkak té shkeljeve genésore té dispozitave té procedurés kontestimore, vértetimit té gabuar
dhe jo té ploté té gjendjes faktike si dhe zbatimit té gabuar té sé drejtés materiale, me propozim
gé Gjykata e Apelit né Prishtiné té nxjerr aktgjykim té aprovohet si e bazuar ankesa e té



paditurés- Posta dhe Telekomunikacioni i Kosovés, sh.a.-Prishting, ndryshohet aktgjykimi
Gjykatés Themelore né Prishting, Departamenti i Pérgjithshém, C.nr.1931/12, dt.08.04.2013,
ashtu gé refuzohet si e pabazuar padia dhe kérkesépadia e paditéses B.Th. ose té nxjerr
aktvendim dhe té aprovohet si e bazuar ankesa e té paditurés- Posta dhe Telekomunikacioni i
Kosovés, sh.a.-Prishting, prishet aktgjykimi i Gjykatés Themelore né Prishting, Departamenti i
Pérgjithshém, C.nr.1931/12, dt.08.04.2013 dhe Iénda ti kthehet té njéjtés gjykaté né rishqyrtim
dhe vendosje.

Gjykata e Apelit e Kosovés, i shqyrtoi shkresat e léndés, aktgjykimin e atakuar,
pretendimet ankimore dhe pas vlerésimit té tyre né kuptim me dispozitave té nenit 194 té LPK-
Sé, gjeti se:

Ankesa éshté pjesérisht e themelté

Nga shkresat e 1éndés rrjedhé se paditésja ka ushtruar padi kundér té paditurés me kérkesé
pér anulimin e vendimit té paditurés, kompensimin e diferencés se pagés, ndryshimin e bonusit
dhe trustit né mes té gradés 9 dhe 8.

E paditura e ka kundérshtuar kérkesépadiné e paditésit me arsyetimin se vendimi mbi
uljen e gradave éshté i drejté dhe i ligjshém dhe né harmoni me autorizimet dhe kompetencat e
punédhénésit si dhe mé vendimin e aksionarit Qeverisja e Republikés sé Kosovés pér reduktimin
e shpenzimeve pér personelin e té paditurés.

Gjykata e shkallés sé paré me rastin e aprovimit té kérkesépadisé éshté bazuar né
kontratén e puné té lidhur né mes té punédhénésit (té paditurés) dhe punémarrésit (paditésit) té
datés 20.10.2011, né bazé té sé cilés paditéses i éshté caktuar grada 9 si pagé bazé pér punén e
kryer, po ashtu aktgjykimin e ka bazuar né dispozitat e nenit 11 té Ligjit t€ Punés, si dhe nenit
186 dhe 277 té LMD-sé.

Gjykata e Apelit nuk mund ta pranon géndrimin juridik té gjykatés sé shkallés sé paré si
té drejt€ dhe té ligjshém sa i pérket vendosjes si né€ pjesén detyruese ku “detyrohet e paditura qé
paditéses t’1 paguaj ndryshimin e pagé€s, ndryshimin e bonusit dhe trustit né mes té gradés 9 dhe
8, pér cdo muaj duke filluar nga 01.02.2012, e né muajt né vazhdim sipas kontratés sé punés me
té cilén paditésja te e paditura ka themeluar marrédhénie pune né kohé té pacaktuar, me kamaté
vonese prej 3.5%, duke filluar nga 01.02.2012, e deri né pagesén e ploté, né afat prej 7 ditésh nga
dita e marrjes sé aktgjykimit e nén kércénim té pérmbarimit me dhuné”, pasi kemi té b&jmé me
shkelje thelbésore té dispozitave té procedurés kontestimore nga neni 182 par. 2, pika n) té LPK-
Ssé, pasi vendosja si né dispozitivi té aktgjykimit té atakuar dhe arsyetimi i kétij aktgjykimi éshté
kundérthénése né mes vete.

Gjykata e shkallés sé paré me rastin e vendosjes si né dispozitivin e aktgjykimit té
atakuar sa i pérket pjesés detyruese, nuk ka pércaktuar vlerén monetare-dallimin né mes gradés 8
dhe 9, gé duhet ti paguaj e paditura paditéses, ndonése paditésja né padiné e parashtruar, né
kérkesépadi ka caktuar shumat mujore si kérkesé e saj pér pagesé, mos caktimi i shumave me té
cilat detyrohet e paditura, pér dallimin né mes gradés 8 dhe 9, aktgjykimin e bén té pa garté dhe
si té tillé té pa pérshtatshém edhe pér ekzekutim, gé éshté edhe géllimi i ¢do aktgjykimi.

Dispozitivi i aktgjykimit me té cilin vendoset pér kérkesén pér pagesén e té ardhurave
personale, duhet té pérfshijé shumat dhe periudhén pér té cilén éshté aprovuar apo refuzuar
kérkesa.



Gjykata e Apelit sa i pérket vendosjes si né pikén Il té kétij aktgjykimi, me té cilén éshté
vértetuar aktgjykimi i Gjykatés Themelore né Prishting, Departamenti i Pérgjithshém,
C.nr.1931/12 i datés 08.04.2013, né pikén I. té dispozitivit “né pjesén me té cilén éshté aprovuar
kérkesépadia e paditéses dhe éshté anuluar aktvendimi i té paditurés Postés dhe
Telekomunikacioni i Kosovés nr. 01-1040-957/2012, i datés 07.03.2012”, vleréson se gjykata ¢
shkallés sé paré né térési e ka vértetuar gjendjen faktike, né kété pjesé aktgjykimi nuk éshté
pérfshiré né shkelje thelbésore té dispozitave té procedurés kontestimore né té cilat éshté thirrur
pala paditur si dhe né dispozitat neni 182 par.2, pika b), g), j), k) dhe m) té LPK-sé dhe nuk ka
aplikim té gabuar té drejtés materiale pér té cilat gjykata kujdeset sipas detyrés zyrtare.

Gjykata e shkallés sé paré me rastin e anulimit té aktvendimit t€ paditurés Postés dhe
Telekomunikacioni i Kosovés nr. 01-1040-957/2012, té datés 07.03.2012, drejté ka zbatuar ligjin
material dispozitat e nenit 11 té Ligjit té Punés.

Gjykata e apelit duke vlerésuar ligjshmériné e vendimit té kontestuar me té cilin vendim
paditésit i éshté ulur grada e té ardhurave personale nga grada 9 né gradén 8, konsideron se
Gjykata e shkallés sé paré vendimin e saj pér té anuluar aktvendimin mbi caktimin e lartésisé sé
té ardhurave personale nr. 01-1040-957/2012, i datés 07.03.2012, té nxjerré nga Kryeshefi
Ekzekutiv i PTK sh.a., éshté i bazuar dhe ka mbéshtetje ligjore né bazé té neneve 10 par. 1 dhe 2,
pika 2.1, nenit 11 dhe 55 par. 1 dhe 2 t& Ligjit t¢ Punés nr. 03/L-212, lidhur me nenin 5 té
kontratés sé punés e lidhur mé daté 20.10.2011.

Gjykata e apelit vleréson se vendimi i anuluar éshté né kundérshtim me dispozitat e
ligjore—nenin 55 par. 1, té ligjit té punés ku parashihet “i punésuari ka té drejté€ né€ pagg, e cila
pércaktohet me kontratén e punés, né pajtim me kété ligj, kontratén kolektive, aktin e brendshém
té punédhénésit” dhe né kundérshtim me nenin 5 té kontratés sé punés nr. 01-2880-2610/2011 té
datés 20.10.2011, shprehimisht &shté paraparé se “té punésuarit 1 caktohet paga bazé pér punén té
cilén e kryen pér punédhénésin né lartési té gradés 9, sipas vendimit té bordit té pérkohshém té
drejtoréve té PTK nr.01-1630/05 datés 28.02.2005, sé paku njé heré né muaj e cila nuk mund té
jeté mé e ulét se paga minimale”.

Gjykata e Apeli vleréson se gjendja faktike e vértetuar nga gjykata e shkallés sé paré, sa i
pérket vendimit pér anulimin e vendimit, duke u mbéshtetur né dispozitat e cekura mé larté dhe
se kérkesépadia e paditésit éshté e bazuar sa i pérket anulimit té aktvendimin mbi caktimin e
lartésisé sé té ardhurave personale nr. 01-1040-957/2012, i datés 07.03.2012, sepse paditési dhe e
paditura raportet e tyre, té drejtat dhe detyrimet e tyre punédhénés-punémarrés i kané rregulluar
me kontraté té shkruar, duke pércaktuar sakté té drejtat dhe detyrat e tyre reciproke, né pajtim té
plot me dispozitat ligjore té Ligjit té Punés, se kushtet e kontratés sé punés jané lidhur né mes té
paditésit dhe té paditurés duke marr pér bazé edhe lartésia e pagés- pérkatésisht gradés sé té
ardhurave personale sipas sé cilés do té paguhet paga e punétorit pér punén e kryer.

Gjykata e Apelit vleréson se éshté parim i sé drejtés se palét me vullnetin e tyre té liré té
shprehur apo me veprime konkludente mund té krijojné raportet juridike gjegjésisht marrédhénie
juridike, palét me vullnetin e tyre té shprehur apo me veprime konkludente mund té ndryshojné
apo té shuajné njé marrédhénie juridike- raport juridik.

Né rastin konkret Gjykata e Apelit konstaton se kontrata e punés e lidhur né mes paditésit
dhe té paditurés ka mundur té ndryshohet vetém me vullnetin e shprehur té té dyja paléve, dhe se
e paditura nuk ka mundur té ndryshoj kushtet e kontratés vetém me shprehjen e njé anshme té



vullnetit té saj dhe se aktvendimi pér ndryshimin e lartésisé sé gradés, duke e zvogéluar gradén e
pagés bazé, sic e ka béré e paditura, éshté i pa drejté dhe né kundérshtim té ploté me dispozitat
ligjore té ligjit té Punés dhe né kundérshtim té ploté me nenin 5 té kontratés sé punés dhe se njé
aktvendim i tillé nuk mund té pranohet si pjesé e kontratés sé punés, gjersa té dyja palét nuk
pajtohen pér ndryshimin e kushteve té kontratés, e cila duhet apo éshté dashur té béhet me
ankesé-kontraté, apo kontraté té re e jo si¢ ka béré e paditura me aktvendim me shprehje té njé
anshme té vullnetit.

Pretendimi i té paditurés se né bazé té nenit 5 té kontratés sé punés aktvendimi pér uljen e
gradés éshté i ligjshém, éshté i pa bazé, pasi né bazé té kétij neni (neni 5 i kontratés sé punés)
punédhénési ka ruajtur té drejtén e caktimit té vlerés sé gradés (koeficientit), por jo edhe uljen e
gradave, pasi e njéjta éshté caktuar me kontraté, pra ka mundur ta ulé vlerén e koeficientit.

Gjykata e Apelit sa i pérket pretendimit té paditurés se ka gené e detyruar té veproj né
bazé té vendimit té dt.06.12.2011 t& Ministrisé sé Zhvillimit Ekonomik, né bazé té cilit ka
konstatuar se kérkesa e aksionarit Qeveria e R. Kosovés-Ministria e Zhvillimit Ekonomik ka
gené ulja e shpenzimeve operative pér personelin e té paditurés né raport me té hyrat e
pérgjithshme té PTK-sé pér vitin 2012, e cila duhet té jeté jo mé shumé se 20%, e cila kérkesé
nuk ka gené kérkesé e uljes sé gradés sé té ardhurave personale dhe si e tillé nuk ka mundur gé té
béhet né ményré té njé anshme, si¢ e ka béré e paditura né rastin konkret pér cka edhe vendimi i
kontestuar éshté i pa drejté dhe né kundérshtim me dispozitat ligjore né fuqi.

Gjykata e apelit vleréson se éshté i pa bazuar pretendimi i té paditurés se gjykata e
shkallés sé paré Aktgjykimin e ka nxjerré me shkelje té nenit 401 té LPK-sé& pasi nga
procesverbali mbi mbajtjen e seancés sé shqyrtimit kryesor, vértetohet se nuk ka pasur as vérejtje
pér mbajtjen e seancés dhe as kérkesé nga palét gqé seanca e shqyrtimit kryesor té shtyhet pér
ndonjé arsye dhe me kété nuk ka ndonjé shkelje gé do té ndikonte né ligjshmériné e vendimit té
atakuar. Gjykata e shkallés sé paré konform nenit 401 té LPK i éshté Iéné mundésia e vlerésimit
nése duhet té caktojé seancén pérgatitore duke marré pér bazé ndérlikueshmériné e rastit, andaj
éshté céshtje e vlerésimit té gjykatés né té cilén palét kané mundur té kené vérejtjet e tyre gjaté
seancés.

Gjykata e shkallés sé paré né rigjykim pas administrimit té provave dhe vlerésimit té
pretendimeve té paléve né proceduré, duhet té vendos né até ményré qé dispozitivi té jeté i qarté
dhe té pérmbaj kérkesén e palés paditése, duke pérfshiré edhe vlerat monetare si dhe periudhén
pér té cilén éshté kérkuar pagesa e té ardhurave personale.

Nga té larté cekurat e né mbéshtetje té dispozitave té nenit 195.1 pika c) dhe d) lidhur me
nenin 200 té LPK-sé, éshté vendosur si né dispozitiv té kétij aktvendimi.

GJYKATA E APELIT E KOSOVES NE PRISHTINE
Ac.nr. 3501/2013 me daté 18.04.2016

Kryetari i kolegjit-Gjyqtari
Fejzullah Rexhepi



